
ՀՀ կառավարության որոշման նախագծի 

ՀՀ կառավարության 29․12․2022 թվականի թիվ 2106-Ա որոշման (այսուհետ՝ Որոշում) հիմքով՝ ՀՀ Գեղարքունիքի մարզ, համայնք Մարտունի, գյուղ Ծակքար, 1-ին փողոց 16/2 հասցեում գտնվող 0․1466 հեկտար մակերեսով հողամասը (այսուհետ՝ Գույք) նվիրաբերվել է ՀՀ Գեղարքունիքի մարզի Մարտունի համայնքին (այսուհետ՝ Համայնք)՝ Համայնքի  Ծակքար բնակավայրում եկեղեցի կառուցելու նպատակով, սակայն պարտավորությունները չեն կատարվել։
Համայնքի ղեկավարը գրությամբ դիմել է ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)՝ տեղեկացնելով, որ մինչ օրս բարերարի կողմից ներդրում չի կատարվել, ինչով պայմանավորված, առաջարկվել է իրականացնել Որոշման հիմքով Կոմիտեի և Համայնքի միջև 2023 թվականի հունվարի 24-ի կնքված Գույքի նվիրաբերության թիվ ՆԲ-02/023 պայմանագրի լուծման գործընթաց։ 
[bookmark: _GoBack]Հետագա քննարկումների արդյունքում որոշվել է Գույքը Հայաստանի Հանրապետությանը վերադարձվելուց հետո տվյալ տարածքում կառուցել առողջության առաջնային պահպանման ծառայություններ մատուցող բժշկական կազմակերպություն։
Հիմք ընդունելով Համայնքի ղեկավարի գրությունը՝ Կոմիտեի կողմից մշակվել է «Հայաստանի Հանրապետության կառավարության 2022 թվականի դեկտեմբերի 29-ի N 2106-Ա որոշումն ուժը կորցրած ճանաչելու մասին» ՀՀ կառավարության որոշման նախագիծ, համաձայն որի՝ նախատեսվում է ուժը կորցրած ճանաչել ՀՀ կառավարության 2022 թվականի դեկտեմբերի 29-ի N 2106-Ա որոշումը և լուծել այդ որոշման հիմքով կնքված անշարժ գույքի նվիրաբերության մասին պայմանագիրը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության կառավարության 2022թ. դեկտեմբերի 29-ի 2106-Ա որոշումն ուժը կորցրած ճանաչելը բխում է ՀՀ կառավարության 2021-2026թթ. ծրագրի պահանջներից։
«Հայաստանի Հանրապետության կառավարության 2022 թվականի դեկտեմբերի 29-ի N 2106-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

